
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2019 ԹՎԱԿԱՆԻ ՄԱՅԻՍԻ            2-Ի N 487-Ա ՈՐՈՇՄԱՆ ՄԵՋ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ

Հայաստանի Հանրապետության կառավարությունը որոշում է.
1. Հայաստանի Հանրապետության կառավարության 2019 թվականի մայիսի 2-ի «Մեկ անձից գնման ընթացակարգով գնման գործընթաց կազմակերպելու մասին» N 487-Ա որոշումը լրացնել հետևյալ բովանդակությամբ նոր՝ 3-րդ և 4-րդ կետերով.
	«3. Սահմանել, որ սույն որոշման 2-րդ կետով նախատեսված միջոցների շրջանակներում գնումն իրականացվելու է «Գնումների մասին» Հայաստանի Հանրապետության օրենքի 23-րդ հոդվածի 1-ին մասի 2-րդ կետի հիման վրա՝ մեկ անձից գնում կատարելու ձևով՝ չկիրառելով Հայաստանի Հանրապետության կառավարության 2017 թվականի մայիսի 4-ի N 526-Ն որոշման N 1 հավելվածի 21-րդ կետի 1-ին ենթակետի «դ» պարբերության, 71-րդ կետի 1-ին ենթակետի և Հայաստանի Հանրապետության կառավարության 2017 թվականի ապրիլի 6-ի N 386-Ն որոշման 2-րդ կետի 1-ին ենթակետի պահանջները: 
	«4. Սույն որոշման 2-րդ կետում նշված գնման գործընթացի արդյունքում կնքվելիք պայմանագրում նախատեսել դրույթ այն մասին, որ պայմանագիրն ուժի մեջ է մտնում ստորագրման պահից, և գործողությունը տարածվում է կողմերի միջև փաստացի ծագած հարաբերությունների վրա՝ 2019 թվականի հունվարի 1-ից:»:





ՏԵՂԵԿԱՆՔ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2019 ԹՎԱԿԱՆԻ ՄԱՅԻՍԻ            2-Ի N 487-Ա ՈՐՈՇՄԱՆ ՄԵՋ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ՎԵՐԱԲԵՐՅԱԼ

2013 թվականից մինչև 2019 թվականն ընկած ժամանակահատվածը պետական կենսաթոշակային համակարգի տվյալների շտեմարանի «Էլեկտրոնային կենսաթոշակ» տեղեկատվական ենթահամակարգի, տեղեկատվական մյուս ենթահամակարգերի սպասարկման ծառայությունները  մատուցել է «Կրտսեր Ալեքսանյան և որդիներ» ՍՊ ընկերությունը, որի տնօրենը հանդիսանում է «Էլեկտրոնային կենսաթոշակ» տեղեկատվական համակարգի հեղինակը (հեղինակային իրավունքի իրավատերը)։ 
Նախորդիվ՝ 2019 թվականի մարտ ամսին, 2019 թվականի համար նշված ծառայությունները ձեռք բերելու նպատակով հայտարարվել է գնանշման հարցման ձևով գնման ընթացակարգ։ 
Մրցույթին մասնակցած անձանցից ամենացածր գինը առաջարկել է «Ռեսեթ կոմպյուտեր սերվիսիս» ՍՊ ըկերությունը՝ 35 250 000 ՀՀ դրամ («Կրտսեր Ալեքսանյան և որդիներ» ՍՊ ընկերության կողմից ներկայացված գնային առաջարկը՝ 50 400 000 ՀՀ դրամ)։
Հաշվի առնելով, պետական կենսաթոշակային համակարգի տվյալների շտեմարանի առանձնահատկությունը (բացառիկությունը)՝ ՀՀ կառավարություն է ներկայացվել «Մեկ անձից գնման ընթացակարգով գնման գործընթաց կազմակերպելու մասին» Հայաստանի Հանրապետության կառավարության որոշման նախագիծ։
ՀՀ կառավարության կողմից 2019 թվականի մայիսի 2-ին ընդունվել է N 487-Ա որոշումը, որի համաձայն՝ չեղարկվել է ՍԱԾ ԳՀԾՁԲ-19/6 ծածկագրով ծրագրային ապահովման սպասարկման ծառայությունների գնման նպատակով հայտարարված գնանշման հարցման ընթացակարգը և Սոցիալական ապահովության ծառայությանը թույլատրվել է ծրագրային ապահովման սպասարկման ծառայությունները ձեռք բերել մեկ անձից՝ «Գնումների մասին» Հայաստանի Հանրապետության օրենքի 23-րդ հոդվածի 1-ին մասի 2-րդ կետի հիման վրա:
Ծառայության  աշխատանքների բնականոն ընթացքը չխափանելու համար, «Կրտսեր Ալեքսանյան և որդիներ» ՍՊ ընկերության կողմից փաստացի շարունակվել է ծառայությունների մատուցումը 2019 թվականի հունվար ամսից սկսած։  Առանց սպասարկման պայմանագրի առկայության, ընկերությունն իրականացրել է պետական կենսաթոշակային համակարգի տվյալների շտեմարանի «Էլեկտրոնային կենսաթոշակ» տեղեկատվական ենթահամակարգի, ինչպես նաև այլ ենթահամակարգերի սպասարկումը, այդ թվում՝ օրենսդրական փոփոխություններով պայմանավորված նպաստների և կենսաթոշակների չափերի վերահաշվարկման ծրագրային գործառույթների իրականացումը (նպաստները՝ ՀՀ կառավարության 23.11.2018թ. N 1408-Ն որոշում, իսկ կենսաթոշակները՝ ՀՀ կառավարության 25.04.2019թ.N 472-Ն որոշում)։
Ներկա պահին առկա են Ծառայության գործառույթների ծրագրային սպասարկման լուրջ խնդիրներ, որոնք լուծելու համար անհրաժեշտություն է առաջացել հստակեցնել ՀՀ կառավարության 2019 թվականի մայիսի 2-ի N 487-Ա որոշման որոշակի դրույթներ և նախատեսել դրույթ, որը հնարավորություն կտա կնքվելիք պայմանագիրը, Քաղաքացիական օրենսդրության կարգավորումների համաձայն, տարածել  2019 թվականի հունվարի 1-ից Ծառայության և «Կրտսեր Ալեքսանյան և որդիներ» ՍՊ ընկերության միջև փաստացի ծագած հարաբերությունների վրա։
      Նախագծով առաջարկվում է թույլատրել Սոցիալական ապահովության ծառայությանը «Էլեկտրոնային կենսաթոշակ» տեղեկատվական ենթահամակարգի, տեղեկատվական մյուս ենթահամակարգերի սպասարկման ծառայությունները ձեռքբերել մեկ անձից՝ հրատապության հիմքով՝ չկիրառելով մեկ անձից գնումների դեպքում հնարավոր առնվազն 3 մասնակցին գնման հրավեր ուղարկելուն զուգահեռ հրավերը տեղեկագրում հրապարակելու և գնման ընթացակարգը էլեկտրոնային եղանակով կազմակերպելու պահանջները:
Միաժամանակ պայմանագրային գինը նախատեսվում է սահմանել 40 000 000 ՀՀ դրամ՝ ՍԱԾ ԳՀԾՁԲ-19/6 ծածկագրով կազմակերպված գնման ընթացակարգի շրջանակում ներկայացված նվազագույն գնային առաջարկին՝ 35 250 000 ՀՀ դրամին գումարելով 4 750 000 ՀՀ դրամը, որպես  «Կրտսեր Ալեքսանյան և որդիներ» ՍՊ ընկերության կողմից 2019 թվականի հունվարի 1-ից փաստացի կատարած աշխատանքների դիմաց վարձատրություն։






ՏԵՂԵԿԱՆՔ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2019 ԹՎԱԿԱՆԻ ՄԱՅԻՍԻ 2-Ի N 487-Ա ՈՐՈՇՄԱՆ ՄԵՋ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԱՌՆՉՈՒԹՅԱՄԲ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՊԵՏԱԿԱՆ ԲՅՈՒՋԵՈՒՄ ԾԱԽՍԵՐԻ ԵՎ ԵԿԱՄՈՒՏՆԵՐԻ ԷԱԿԱՆ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ԲԱՑԱԿԱՅՈՒԹՅԱՆ ՄԱՍԻՆ


«Հայաստանի Հանրապետության կառավարության 2019 թվականի մայիսի 2-ի N 487-Ա որոշման մեջ լրացումներ կատարելու մասին» Հայաստանի Հանրապետության կառավարության որոշման նախագծի ընդունման առնչությամբ Հայաստանի Հանրապետության պետական բյուջեում ծախսերի և եկամուտների էական ավելացումներ կամ նվազեցումներ չեն նախատեսվում:

ՏԵՂԵԿԱՆՔ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2019 ԹՎԱԿԱՆԻ ՄԱՅԻՍԻ 2-Ի N 487-Ա ՈՐՈՇՄԱՆ ՄԵՋ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ»   ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐՈՒՄ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ԱՆՀՐԱԺԵՇՏՈՒԹՅԱՆ ԲԱՑԱԿԱՅՈՒԹՅԱՆ ՄԱՍԻՆ

«Հայաստանի Հանրապետության կառավարության 2019 թվականի մայիսի 2-ի N 487-Ա որոշման մեջ լրացումներ կատարելու մասին» Հայաստանի Հանրապետության կառավարության որոշման նախագծի ընդունման դեպքում այլ իրավական ակտերում փոփոխություններ կատարելու անհրաժեշտության չկա:

